
Efni: Umsögn um skýrslu nefndar um mótun stefnu um Iagningu raflína í
jörð, 60. mál

Vísað ertil tölvupósts frá nefndasviði Alþingis, dags. 5. febrúar 2014, þar sem 
óskað er umsagnar Sambands íslenskra sveitarfélaga um ofangreint þingmál.

Aðkoma sambandsins að gerð skýrslunnar

Sambandið átti fulltrúa í nefnd þeirri sem vann skýrslu til iðnaðarráðherra um 
málið og eru þær áherslur sem fram koma í bókun hans í ágætu samræmi við 
almenna afstöðu sambandsins til málsins. Er þar lögð áhersla á þrjú atriði, 
sem eru rekstraröryggi, umhverfisvernd og uppbygging atvinnulífs í 
sveitarfélögunum. Lagði fulltrúi sambandsins til að farin verði blönduð leið 
jarðstrengja og loftlína. Skilgreina þurfi hvað er viðkvæmt svæði eða 
náttúruperla og til hvaða öryggis- og þjóðarhagsmuna eigi að horfa.

í bókuninni er sérstaklega vikið að áformum Landsnets um að leggja loftlínu 
við Akureyrarflugvöll og segir um þau áform:

„Varðandi flugöryggi, þá eru ekki til samræmd evrópsk öryggisviðmið 
varðandi nálægð raflína við flugvelli. í þess stað er horft til kanadískra og 
sænskra reglna. Akureyrarflugvöllur gegnir mikilvægu hlutverki sem 
varaflugvöllur en áform Landsnets um línulagnir í Eyjafirði draga úr öryggi 
flugvallarins og uppfylla ekki áðurnefndar sænskar viðmiðunarreglur vegna 
nálægðar loftlína við flugvöllinn og flugleiðsögutæki."

Afstaða til skýrslunnar

Að áliti sambandsins er mikilvægt að fram fari yfirveguð og málefnaleg 
umræða um það hvort og í hvaða tilvikum jarðstrengir geti verið raunhæfur 
valkostur í stað loftlína. Brýnt er að þessi umræða snúist ekki um „annaðhvort 
eða" heldur verði viðurkennt að jarðstrengir geti við ákveðnar aðstæður verið 
heppileg lausn m.a. til þess að draga úr neikvæðum umhverfisáhrifum og 
tryggja betur öryggi við ákveðnar aðstæður heldur en loftlínur, sbr. 
framangreint dæmi.

Sambandið styður eindregið þau áform sem fram koma \ formála að 
skýrslunni, um að í framhaldi af umfjöllun um skýrsluna á Alþingi muni 
stjórnvöld móta opinbera stefnu að því er snertir lagningu raflína í jörð og 
framtíðaruppbyggingu raforkukerfisins. Þannig verði m.a. sett fram almenn 
viðmið um hvenær jarðstrengur skuli valinn umfram loftlínu. I meginatriðum 
tekur sambandið undir að við gerð viðmiða verði litið til sjónarmiða sem

rakin eru í kafla í skýrslunni sem ber yfirskriftina „Almenn viðmið og 
grundvallarreglur".

Stefnumörkun um þelta mikilvæga málefni þarf einnig að taka mið af þeirri 
tækniþróun sem er að eiga sér stað við framleiðslu jarðstrengja, sem leiðir til 
þess að þeir verða með tímanum sífellt álitilegri valkostur. Einnig þarf að hafa 
hliðsjón af annarri stefnumörkun, s.s. landsskipulagsstefnu, stefnu um 
uppbyggingu ferðaþjónustu, náttúruverndaráætlunum o.s.frv.

I3ar sem málefnið snertir ótvírætt skipulagsáætlanir sveitarfélaga leggur 
sambandið áherslu á að eiga beina aðkomu að frekari stefnumótun í málinu.

